
〈并宣口教優訪殷勤謹對龕門焚香跪讀言理哀切痛絶魂心遣囑累從亡存戴荷師在之日常有誨云今得寺基爲王創造非爾小僧所辨别有〉

〈大力勢人後當成就恨吾不見寺成爾時莫測所由。今當䝉繕造方醒。前記冥相符合不可思議經藏法寳出世舟航。諸佛所師衆生津導。永鎮佛〉

〈隴依止受持鍾幡香等施安供養法皷警悟利益人千僧法會功德圓滿。伏讅幽靈慈悲逺鑒謹於齋日披讀願文法席悚心求入願海蒙賚齋粮。〉

〈恩給田地基業無盡施命無窮有待多煩隆恩難荅教㫖絓是現前僧不令張散伏惟弘護事重精舍將圓同學門人方憑依止龕室儼然。何心違〉

〈離况垂嚴教益懼丹誠謹當克厲倍加心力但一衆失蔭求逺慈願。追慶夙緣還蒙覆護欣悲交至臨啓涕零謹啓開皇十八年二月十五日。　王〉

〈遣使入天台設周忌書六十八　歲序推移日月如逝智者遷化已將一周追深悲痛情不能已念衷慕感慟何堪自居今遣典籖吳景賢徃彼設〉

〈齋奉爲亡日追福遲知一二楊廣和南開皇十八年山　衆謝啓六十八　天台沙門智越一衆啓典籖吳景賢至奉教爲先師亡日設齋僧衆五〉

〈百一時雲集冥途雖隔感應道通越等不能灰滅及諱晨追慕慈顔。悲哽稽首。教淚㗸餐不勝荷戴謹啓謝聞謹啓　衆賀啓六十九。　天台寺。故〉

〈智者弟子沙門智越一衆啓伏惟殿下睿德。自天恭膺儲副。生民慶賴。萬國歡寧。凡在道俗莫不舞抃况復越等早蒙覆護曲奉慈惠。不任恱豫之〉

〈誠。謹遣僧使灌。頂智璪等奉啓以聞謹啓　衆謝造寺成啓　仁壽元年十月三日六十八。　天台寺故智者弟子沙門智越一衆啓伏聞龍樹遷〉

〈化。天竺爲立伽藍寳志云亡梁國盛修開善良由菩薩本誓互相顯發。凡是聲聞但知稱賛伏惟亡以和尚具難思之德作天人之師安禪𣵀槃。示〉

〈希有事披按經律十載一聞。妙德昭彰興於聖世伏惟尊師重道爰繕伽藍建立之所甚得山相先師嘗言其地必待良緣追尋此記彌會今日。即〉

〈寺居五峯之内夾兩澗之流堂殿華敞房宇嚴秘方之淨土用集神仙成就已來先師恒垂影迹聖境雖遥有感斯應既興塔廟故現靈竒爰示諸〉

〈諸咸同攝受越等庸薄謬齒門徒仰慚棟宇俯勵心力常於寺内别修齋懴。恒專禪禮庶籍熏修奉酬聖澤不任喜荷謹遣使灌頂智璪奉啓謝聞〉

〈謹啓　僧使對皇太子問荅六十九　仁壽元年十一月。初三日右庶子張。衡宣今僧使灌頂智璪進内齋令㫖自問先師亡後有何靈異對云。先〉


〈師以開皇十七年十一月二十四日結加趺坐遷神入滅到十八年四月十六日衆於初夜各就繩牀方欲攝念僧名道修見先師服本衣裳手提〉

